
Emenda 36
Leopold Józef Rutowicz

Proposta għal direttiva – att li jemenda
Premessa 3

Test propost mill-Kummissjoni Emenda

(3) Ir-rekwiżiti għall-ħarsien tas-saħħa u s-
sigurtà ta’ persuni u, fejn xieraq, ta’ 
annimali domestiċi u ta’ proprjetà huma 
diġà koperti mid-Direttiva 2006/42/KE tal-
Parlament Ewropew u tal-Kunsill tas-
17 ta’ Mejju 2006 dwar il-makkinarju. 
Sabiex tkun żgurata l-konsistenza ta’ dik 
id-Direttiva mad-Direttiva ta’ Qafas, huwa 
xieraq li r-rekwiżiti essenzjali għal ħarsien 
ambjentali għall-iddisinjar u l-bini ta’ 
makkinarju ġdid għall-applikazzjoni tal-
pestiċidi jiġu inklużi fid-
Direttiva 2006/42/KE.

(3) Ir-rekwiżiti għall-ħarsien tas-saħħa u s-
sigurtà ta’ persuni u, fejn xieraq, ta’ 
annimali domestiċi u ta’ proprjetà huma 
diġà koperti mid-Direttiva 2006/42/KE tal-
Parlament Ewropew u tal-Kunsill tas-
17 ta’ Mejju 2006 dwar il-makkinarju. 
Għalhekk, huwa xieraq li r-rekwiżiti 
essenzjali għal ħarsien ambjentali għall-
iddisinjar u l-bini ta’ makkinarju ġdid 
għall-applikazzjoni tal-pestiċidi jiġu 
inklużi wkoll f'dik id-Direttiva, filwaqt li 
jiġi żgurat li jappoġġjaw u jiffaċilitaw l-
implimentazzjoni tad-dispożizzjonijiet tal-
Qafas tad-Direttiva rigward il-
manutenzjoni u l-ispezzjoni tal-
makkinarju li diġà jintuża b'mod 
professjonali.

Or. en

Emenda 37
Leopold Józef Rutowicz

Proposta għal direttiva – att li jemenda
Premessa 4 b (ġdida)

Test propost mill-Kummissjoni Emenda

(4b) Makkinarju għall-applikazzjoni tal-
pestiċidi jinkludi makkinarju li jaħdem 
waħdu, jew li jkun irmunkat, immuntat 
ma’ vettura jew parzjalment immuntat, 
makkinarju maqtugħ mill-art, kif ukoll 
makkinarju wieqaf maħsub għall-
applikazzjoni tal-pestiċidi, kemm għall-
użu professjonali kif ukoll għall-użu tal-
konsumatur. Jinkludi wkoll makkinarju 

elettriku, jew makkinarju li jitħaddem bl-
idejn, li jista’ jinġarr u jinżamm fl-idejn 
b’kompartiment taħt pressjoni. Meta 
titqies din l-għażla vasta u diversifikata 
tal-prodotti, ċerti rekwiżiti ta' din id-
Direttiva għandhom japplikaw għal tipi 
speċifiċi ta' makkinarju. 

Or. en

Emenda 38
Leopold Józef Rutowicz

Proposta għal direttiva – att li jemenda
Premessa 4 c (ġdida)

Test propost mill-Kummissjoni Emenda

(4c) Din id-Direttiva hija limitata għar-
rekwiżiti essenzjali li l-makkinarju għall-
applikazzjoni tal-pestiċidi għandu jkun 
konformi magħhom qabel jitqiegħed fis-
suq u/jew jintuża, filwaqt li l-
organizzazzjonijiet ta’ standardizzazzjoni 
Ewropej huma responsabbli għat-tfassil 
ta’ standards tekniċi li jipprovdu 
speċifikazzjonijiet dettaljati għal numru 
ta' kategoriji ta' makkinarju sabiex 
jippermettu lill-produtturi biex 
jikkonformaw ma’ dawk ir-rekwiżiti. Jekk 
l-applikazzjoni ta' dawn l-istandards 
armonizzati tibqa' volontarja, ir-rekwiżiti 
stabbiliti f'din id-Direttiva għandhom 
ikunu ċari u dettaljati kemm jista' jkun 
sabiex jiġi żgurat il-livell mixtieq ta' 
ħarsien għas-saħħa umana kif ukoll 
għall-ambjent, filwaqt li tiġi żgurata wkoll 
konsistenza mal-prinċipji tal-Approċċ il-
Ġdid. Huwa essenzjali wkoll li l-partijiet 
kollha interessati, inklużi l-industrija, il-
bdiewa u l-organizzazzjonijiet ambjentali, 
jkunu involuti b'mod ugwali fl-
istabbiliment tal-istandards armonizzati, 
sabiex ikun żgurat li l-istandards jiġu 
adottati fuq bażi ta' qbil unanimu fost il-
partijiet kollha interessati. 

Or. en

Emenda 39
Evelyne Gebhardt

Proposta għal direttiva - att li jemenda
Premessa 4 d (ġdida)

Test propost mill-Kummissjoni Emenda

(4d) Meta jiġu stabbiliti r-rekwiżiti 
ambjentali u tas-saħħa għall-
applikazzjoni tal-pestiċidi bil-makkinarju, 
għandu japplika l-prinċipju 
prekwazjonarju, f'konformità mad-
deċiżjonijiet tal-Qorti tal-Ġustizzja tal-
Kommunitajiet Ewropej u l-
Kommunikazzjoni tal-Kummissjoni tat-2 
ta' Frar 2000 dwar il-prinċipju 
prekawzjonarju (COM(2000)0001).

Or. de

Ġustifikazzjoni

 L-introduzzjoni tal-prinċipju prekawzjonarju fit-test tad-Direttiva iservi għall-ħarsien 
ambjentali u b'hekk ukoll jaqdi l-għan tad-Direttiva

Emenda 40
Andreas Schwab

Proposta għal direttiva – att li jemenda
Artikolu 1 – punt 1
Direttiva 2006/42/KE
Artikolu 2 – punt m

Test propost mill-Kummissjoni Emenda

(m) ‘rekwiżiti essenzjali ta’ saħħa u ta’ 
sigurtà’ tfisser dispożizzjonijiet 
obbligatorji li jiżguraw li l-prodotti ma 
jipperikolawx is-saħħa jew is-sigurtà ta’ 
persuni u, fejn xieraq, ta’ annimali 
domestiċi, proprjetà jew l-ambjent.”

(m) ‘rekwiżiti essenzjali ta’ saħħa u ta’ 
sigurtà’ tfisser dispożizzjonijiet 
obbligatorji li jiżguraw il-ħarsien tas-
saħħa u s-sigurtà tan-nies kif ukoll, fil-
każ ta' makkinarju għall-applikazzjoni ta' 
pestiċidi, il-ħarsien tal-ambjent.

Or. en

Ġustifikazzjoni

Il-proposta tal-Kummissjoni għar-reviżjoni tad-Direttiva dwar il-Makkinarju hi maħsuba li 
tkopri biss il-makkinarju għall-applikazzjoni ta' pestiċidi u l-effett tiegħu fuq l-ambjent. L-
annimali domestiċi u l-proprjetà jidħlu fl-Artikolu 4(1) tad-Direttiva dwar il-Makkinarju. 
Konsegwentement, l-emenda proposta tirrappreżenta formulazzjoni aktar ċara li ma tħallix 
lok għal miżinterpretazzjoni dwar l-objettivi tal-proposta.

Emenda 41
Andreas Schwab

Proposta għal direttiva – att li jemenda
Artikolu 1 – punt 2
Direttiva 2006/42/KE
Artikolu 4 – paragrafu 1

Test propost mill-Kummissjoni Emenda

1. L-Istati Membri għandhom jieħdu l-
miżuri kollha xierqa sabiex jiżguraw li 
makkinarju jista’ jitqiegħed fis-suq u/jew 
jintuża biss jekk jissodisfa d-
dispożizzjonijiet rilevanti ta’ din id-
Direttiva u ma jipperikolax is-saħħa u s-
sigurtà ta’ persuni jew, fejn xieraq ta’ 
annimali domestiċi, proprjetà jew l-
ambjent, meta jiġi installat u miżmum kif 
xieraq u użat għall-għan maħsub għalih 
jew f’kundizzjonijiet li jistgħu jiġu previsti 
b’mod raġonevoli.

1. L-Istati Membri għandhom jieħdu l-
miżuri kollha xierqa sabiex jiżguraw li 
makkinarju jista’ jitqiegħed fis-suq u/jew 
jintuża biss jekk jissodisfa d-
dispożizzjonijiet rilevanti ta’ din id-
Direttiva u ma jipperikolax is-saħħa u s-
sigurtà ta’ persuni jew, fejn applikabbli, ta’ 
annimali domestiċi, proprjetà u, fil-każ tal-
makkinarju għall-applikazzjoni ta' 
pestiċidi, il-ħarsien tal-ambjent, meta jiġi 
installat u miżmum kif xieraq u użat għall-
għan maħsub għalih jew f’kundizzjonijiet li 
jistgħu jiġu previsti b’mod raġonevoli.

Or. en

Ġustifikazzjoni

Il-proposta tal-Kummissjoni għar-reviżjoni tad-Direttiva dwar il-Makkinarju hi maħsuba li 
tkopri biss il-makkinarju għall-applikazzjoni ta' pestiċidi u l-effett tiegħu fuq l-ambjent. L-
annimali domestiċi u l-proprjetà jidħlu fl-Artikolu 4(1) tad-Direttiva dwar il-Makkinarju. 
Konsegwentement, l-emenda proposta tirrappreżenta formulazzjoni aktar ċara li ma tħallix 
lok għal miżinterpretazzjoni dwar l-objettivi tal-proposta.

Emenda 42
Andreas Schwab

Proposta għal direttiva – att li jemenda
Artikolu 1 – punt 3
Direttiva 2006/42/KE
Artikolu 9 – paragrafu 3 – l-ewwel subparagrafu

Test propost mill-Kummissjoni Emenda

Fil-każi msemmija fil-paragrafu 1, il-
Kummissjoni għandha tikkonsulta lill-Istati 
Membri u partijiet oħra interessati filwaqt 
li tindika l-miżuri li biħsiebha tieħu sabiex 
tiżgura, fil-livell Komunitarju, livell għoli 
ta’ ħarsien tas-saħħa u s-sigurtà ta’ persuni 
u, fejn xieraq, ta’ annimali domestiċi, 
proprjetà jew l-ambjent.

Fil-każi msemmija fil-paragrafu 1, il-
Kummissjoni għandha tikkonsulta lill-Istati 
Membri u partijiet oħra interessati filwaqt 
li tindika l-miżuri li biħsiebha tieħu sabiex 
tiżgura, fil-livell Komunitarju, livell għoli 
ta’ ħarsien tas-saħħa u s-sigurtà ta’ persuni 
u, fejn applikabbli, ta’ annimali domestiċi, 
proprjetà u, fil-każ tal-makkinarju għall-
applikazzjoni ta' pestiċidi, l-ambjent.

Or. en

Ġustifikazzjoni

Il-proposta tal-Kummissjoni għar-reviżjoni tad-Direttiva dwar il-Makkinarju hi maħsuba li 
tkopri biss il-makkinarju għall-applikazzjoni ta' pestiċidi u l-effett tiegħu fuq l-ambjent. L-
annimali domestiċi u l-proprjetà jidħlu fl-Artikolu 4(1) tad-Direttiva dwar il-Makkinarju. 
Konsegwentement, l-emenda proposta tirrappreżenta formulazzjoni aktar ċara li ma tħallix 
lok għal miżinterpretazzjoni dwar l-objettivi tal-proposta.

Emenda 43
Andreas Schwab

Proposta għal direttiva – att li jemenda
Artikolu 1 – punt 4
Direttiva 2006/42/KE
Artikolu 11 – paragrafu 1

Test propost mill-Kummissjoni Emenda

1. Fejn Stat Membru jaċċerta li makkinarju 
kopert minn din id-Direttiva, li jkollu l-
marka CE, akkompanjat mid-dikjarazzjoni 
ta’ konformità tal-KE u użat skont l-għan 
maħsub għalih jew taħt kundizzjonijiet li 
jistgħu jiġu previsti b’mod raġonevoli, 
jista’ jkun ta’ periklu għas-saħħa u s-
sigurtà ta’ persuni jew, fejn xieraq, ta’ 

1. Fejn Stat Membru jaċċerta li makkinarju 
kopert minn din id-Direttiva, li jkollu l-
marka CE, akkompanjat mid-dikjarazzjoni 
ta’ konformità tal-KE u użat skont l-għan 
maħsub għalih jew taħt kundizzjonijiet li 
jistgħu jiġu previsti b’mod raġonevoli, 
jista’ jkun ta’ periklu għas-saħħa u s-
sigurtà ta’ persuni jew, fejn applikabbli, ta’ 

annimali domestiċi, proprjetà jew l-
ambjent, dan għandu jieħu l-miżuri kollha 
xierqa biex jirtira makkinarju tali mis-suq, 
jipprojbixxi t-tqegħid fis-suq u/jew l-użu 
tiegħu jew jillimita l-moviment liberu 
tiegħu 

annimali domestiċi, proprjetà u, fil-każ tal-
makkinarju għall-applikazzjoni ta' 
pestiċidi, l-ambjent, dan għandu jieħu l-
miżuri kollha xierqa biex jirtira makkinarju 
tali mis-suq, jipprojbixxi t-tqegħid fis-suq 
u/jew l-użu tiegħu jew jillimita l-moviment 
liberu tiegħu.

Or. en

Ġustifikazzjoni

Il-proposta tal-Kummissjoni għar-reviżjoni tad-Direttiva dwar il-Makkinarju hi maħsuba li 
tkopri biss il-makkinarju għall-applikazzjoni ta' pestiċidi u l-effett tiegħu fuq l-ambjent. L-
annimali domestiċi u l-proprjetà jidħlu fl-Artikolu 4(1) tad-Direttiva dwar il-Makkinarju. 
Konsegwentement, l-emenda proposta tirrappreżenta formulazzjoni aktar ċara li ma tħallix 
lok għal miżinterpretazzjoni dwar l-objettivi tal-proposta.

Emenda 44
Andreas Schwab

Proposta għal direttiva – att li jemenda
Artikolu 1 – punt 5 – punt a
Direttiva 2006/42/KE
Anness I – Prinċipji Ġenerali – punt 1 – paragrafu 2 – inċiż 3

Test propost mill-Kummissjoni Emenda

- jistma r-riskji, filwaqt li jqis il-gravità ta’ 
korriment jew ħsara għas-saħħa possibbli 
u, fejn xieraq, għall-ambjent u l-
probabbiltà tal-inċidenza tagħha, 

- jistma r-riskji, filwaqt li jqis il-gravità ta’ 
korriment jew ħsara għas-saħħa possibbli 
u, fil-każ tal-makkinarju għall-
applikazzjoni ta' pestiċidi, għall-ambjent u 
l-probabbiltà tal-inċidenza tagħha, 

Or. en

Ġustifikazzjoni

Il-proposta tal-Kummissjoni għar-reviżjoni tad-Direttiva dwar il-Makkinarju hi maħsuba li 
tkopri biss il-makkinarju għall-applikazzjoni ta' pestiċidi u l-effett tiegħu fuq l-ambjent. L-
annimali domestiċi u l-proprjetà jidħlu fl-Artikolu 4(1) tad-Direttiva dwar il-Makkinarju. 
Konsegwentement, l-emenda proposta tirrappreżenta formulazzjoni aktar ċara li ma tħallix 
lok għal miżinterpretazzjoni dwar l-objettivi tal-proposta.

Emenda 45
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.1

Test propost mill-Kummissjoni Emenda

2.4.1 Tifsira 2.4.1 Tifsira

'Makkinarju għall-applikazzjoni tal-
pestiċidi' tfisser makkinarju maħsub 
speċifikament għall-applikazzjoni ta’ 
prodotti għall-ħarsien tal-pjanti kif definit 
fir-Regolament (KE) Nru […] jew għal 
prodotti bijoċidali għall-kontroll tal-insetti 
li huma parti mit-tipi tal-prodott 14 sa 19 
kif definiti fl-Anness V tad-
Direttiva 98/8/KE. 

'Makkinarju għall-applikazzjoni tal-
pestiċidi' tfisser makkinarju maħsub 
speċifikament għall-applikazzjoni ta’ 
prodotti għall-ħarsien tal-pjanti kif definit 
fir-Regolament (KE) Nru […] jew għal 
prodotti bijoċidali għall-kontroll tal-insetti 
li huma parti mit-tipi tal-prodott 14 sa 19 
kif definiti fl-Anness V tad-
Direttiva 98/8/KE. Għall-finijiet ta' din id-
Direttiva, il-makkinarju użat għall-
applikazzjoni ta' materjal li fih il-pestiċidi 
għandu jitqies bħala makkinarju għall-
applikazzjoni ta' pestiċidi u għandu jkun 
konformi, fejn rilevanti, mar-rekwiżiti 
supplimentari stabbiliti f'din is-sezzjoni.

Or. en

Ġustifikazzjoni

L-għan ta' din l-emenda hu biex fl-iskop tad-Direttiva jiġi inkluż makkinarju użat biex tinżera' 
żerriegħa miksija bil-pestiċidi. Materjal bil-pestiċidi kkawża ammont sinifikanti ta' mwiet fost 
in-naħal f'għadd ta' pajjiżi Ewropej, filwaqt li l-makkinarju użat biex jiżra' bi pressjoni 
qawwija jaf iwassal ukoll għal ammont għoli ta' trab tal-pestiċidi mitfugħ fl-ambjent. 
Għalhekk, id-disinn u l-kostruzzjoni tajba ta' dan il-makkinarju jista' jkollhom rwol 
sinifikattiv fit-tnaqqis tal-impatti kuntrarji tal-materjal li jkollu l-pestiċidi.

Emenda 46
Evelyne Gebhardt

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.2

Test propost mill-Kummissjoni Emenda

2.4.2 Ġenerali 2.4.2 Ġenerali

Il-makkinarju għall-applikazzjoni tal-
pestiċidi jrid jiġi ddisinjat u mibni b’mod li 
jista’ jitħaddem, jiġi aġġustat u jingħata l-
manutenzjoni mingħajr ma jagħmel ħsara 
lill-ambjent bla bżonn.

Il-makkinarju għall-applikazzjoni tal-
pestiċidi jrid jiġi ddisinjat, mibni u armat 
b’mod li jista’ jitħaddem, jiġi aġġustat u 
jingħata l-manutenzjoni mingħajr ma 
jagħmel ħsara lill-ambjent u lis-saħħa tal-
bneidem bla bżonn. Hawn għandhom jiġu 
osservati r-rekwiżiti tal-prinċipju 
prekawzjonarju.

Or. de

Ġustifikazzjoni

L-introduzzjoni tal-prinċipju prekawzjonarju fit-test tad-Direttiva iservi għall-ħarsien 
ambjentali u b'hekk ukoll jaqdi l-għan tad-Direttiva

Emenda 47
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.2 1 (ġdid)

Test propost mill-Kummissjoni Emenda

2.4.2.1 Tagħmir li jaħdem bl-arja
Il-makkinarju, sakemm l-għan tiegħu 
jippermetti, fejn possibbli, għandu jiġi 
ddisinjat b'tagħmir tal-bexx li jaħdem bl-
arja sabiex jiġi żgurat depożitu ta' 
pestiċida aktar preċiż.

Or. en

Emenda 48
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.2.2 (ġdid)

Test propost mill-Kummissjoni Emenda

2.4.2.2 Tagħmir tal-bexx li jgħaddi minn 
passaġġ
Il-makkinarju, sakemm l-għan tiegħu 
jippermetti, fejn possibbli, għandu jiġi 
ddisinjat b'tagħmir tal-bexx li jgħaddi 
minn passaġġ sabiex jiġi żgurat depożitu 
ta' pestiċida aktar preċiż.

Or. en

Emenda 49
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.3.1 (ġdid)

Test propost mill-Kummissjoni Emenda

2.4.3.1 Sistemi ta' kejl
Il-makkinarju għandu jintrama b'sistemi 
ta' kejl preċiżi sabiex tiġi żgurata 
applikazzjoni tal-pestiċida preċiża u 
sikura u, fejn hemm bżonn, jintrama 
b'tagħmir għall-kejl tal-veloċità/direzzjoni 
tar-riħ u t-temperatura tal-arja. Is-sistemi 
ta' kejl għandhom ikunu jistgħu jinqraw 
b'mod ċar mill-pożizzjoni tat-tħaddim. 

Or. en

Emenda 50
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.3.2 (ġdid)

Test propost mill-Kummissjoni Emenda

2.4.3.2 Żnienen
Iż-żnienen għandhom ikunu ddisinjati u 
mibnija b'daqs tal-qatra adegwat sabiex 
jiġi evitat moviment tal-bexx. Għandu jiġi 
evitat it-tqattir miż-żnienen meta l-
applikazzjoni tieqaf. Irid ikun possibbli 
wkoll li titkejjel ir-rata ta' ċirkolazzjoni ta' 
kull żennuna.

Or. en

Emenda 51
Evelyne Gebhardt

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.3.2 (ġdid)

Test propost mill-Kummissjoni Emenda

2.4.3.2 Żnienen
Id-daqs taż-żnienen għandu jkun tali li, 
sakemm jista' jkun possibbli, jiġi evitat ir-
rilaxx inċidentali tal-pestiċidi f'żoni li ma 
jkunux fil-mira. 

Or. de

Ġustifikazzjoni

Tinftiehem weħidha.

Emenda 52
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.4

Test propost mill-Kummissjoni Emenda

2.4.4 Il-mili u t-tbattil 2.4.4 Il-mili u t-tbattil

Il-makkinarju jrid jiġi ddisinjat u mibni 
b’mod li jiffaċilita mili preċiż u tbattil sħiħ 
u li jevita kull tifrix mhux intenzjonat ta’ 
pestiċidi matul dawn l-operazzjonijiet.

Il-makkinarju jrid jiġi ddisinjat u mibni 
b’mod li jiffaċilita mili preċiż bil-kwantità 
meħtieġa ta' pestiċidi u jiżgura tbattil faċli 
u sħiħ filwaqt li jiġi evitat kull tixrid ta’ 
pestiċidi matul dawn l-operazzjonijiet. Il-
makkinarju għandu jkun armat b'tagħmir 
adegwat biex jiġi evitat it-tniġġis tas-sors 
tal-ilma waqt dawn l-operazzjonijiet. 
Fejn ikun applikabbli, it-tagħmir tal-mili 
għandu jkun iddisinjati biex jiġi evitat li l-
liqwidu jerġa' lura mit-tank għas-sors tal-
mili.

Or. en

Emenda 53
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.5.2

Test propost mill-Kummissjoni Emenda

2.4.5.2 Distribuzzjoni u depożizzjoni 2.4.5.2 Distribuzzjoni u depożizzjoni

Il-makkinarju jrid jiġi ddisinjat u mibni 
b’mod li jiżgura distribuzzjoni ugwali u 
depożizzjoni omoġenja ta’ pestiċidi fuq 
żoni fil-mira u li jimminimizza telf fuq 
żoni mhux fil-mira.

Il-makkinarju jrid jiġi ddisinjat u mibni 
sabiex jiżgura li l-pestiċida jkun depożitat 
biss fejn suppost, u b'hekk jiġi evitat it-
tixrid u l-moviment tal-bexx f'żoni oħra. 
Fejn xieraq, għandha tkun żgurata 
distribuzzjoni uniformi u omoġenja tal-
pestiċida.

It-telf irid jiġi evitat waqt li titwaqqaf l-
applikazzjoni tal-pestiċidi.

Or. en

Ġustifikazzjoni

Ir-rekwiżit imħassar li jirrigwarda l-prevenzjoni tat-tixrid qiegħed jiġi introdott fl-Emenda 
54.

Emenda 54
Evelyne Gebhardt

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.5.2

Test propost mill-Kummissjoni Emenda

2.4.5.2 Distribuzzjoni u depożizzjoni 2.4.5.2 Distribuzzjoni u depożizzjoni 
Il-makkinarju jrid jiġi ddisinjat u mibni 
b’mod li jiżgura distribuzzjoni ugwali u 
depożizzjoni omoġenja ta’ pestiċidi fuq 
żoni fil-mira u li jimminimizza telf fuq 
żoni mhux fil-mira.

Il-makkinarju jrid jiġi ddisinjat u mibni 
b’mod li jiżgura distribuzzjoni ugwali u 
depożizzjoni omoġenja ta’ pestiċidi fuq 
żoni fil-mira u li kemm jista' jkun 
possibbli jimminimizza telf fuq żoni mhux 
fil-mira. . 

Għal dan il-għan, jekk hemm bżonn 
għandhom jintużaw sistemi ta' kontroll 
mekkaniku (sistem 'shield' u/jew 
'tunnel').
Il-makkinarju jrid jintefa' waħdu jekk il-
kundizzjonijiet tar-riħ u tat-temperatura 
jinbidlu b'mod li jwasslu għar-rilaxx 
mhux aċċettabbli tal-pestiċidi f'żoni li ma 
jkunux fil-mira.

It-telf irid jiġi evitat waqt li titwaqqaf l-
applikazzjoni tal-pestiċidi.

It-telf irid jiġi evitat waqt li titwaqqaf l-
applikazzjoni tal-pestiċidi.

Or. de

Ġustifikazzjoni

Jeżistu mezzi tekniċi li jevitaw il-ħsara għall-ambjent. Madankollu, għandhom jintużaw b'mod 
sistematiku jekk għandu jintlaħaq l-għan ta' din id-Direttiva.

Emenda 55

Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.5.2 a (ġdid)

Test propost mill-Kummissjoni Emenda

2.4.5.2a Prevenzjoni ta' tixrid u ta' 
tnixxija 
Il-makkinarju għandu jkun iddisinjat u 
mibni b'mod li jevita t-tixrid waqt li meta 
titwaqqaf il-funzjoni tal-applikazzjoni tal-
pestiċidi. Il-likiġ għandu jiġi evitat f'kull 
ħin.

Or. en

Emenda 56
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.5.2 c (ġdid)

Test propost mill-Kummissjoni Emenda

2.4.5.2c Id-driegħ tal-bexxiexa 
Fejn applikabbli, id-driegħ tal-bexxiexa 
għandu jkun stabbli fid-direzzjonijiet 
kollha u l-għoli tiegħu għandu jkun 
aġġustabbli sabiex jiżgura li l-pestiċidi 
jitpoġġew tajjeb fiż-żona mixtieqa. 
Għandu wkoll iżomm il-flessibilità fil-każ 
ta' kuntatt mal-ostakli u jerġa' lura 
immedjatament u awtomatikament fil-
pożizzjoni oriġinali tiegħu meta jaqbeż l-
ostakli. Għandu jkun mgħotti minn kull 
naħa, u ż-żnienen fl-estremitajiet tar-
ringieli għandhom jiġu diretti 'l ġewwa 
sabiex jiġi evitat bexx fuq iż-żoni fil-qrib.

Or. en

Emenda 57
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.5.2d (ġdid)

Test propost mill-Kummissjoni Emenda

2.4.5.2d Sistemi ta' ġestjoni intelliġenti
Il-makkinarju, sakemm l-iskop tiegħu 
jippermetti, fejn possibbli, għandu jiġi 
armat b'sistemi ta' ġestjoni intelliġenti jew 
b'tagħmir ekwivalenti li jippermetti 
operazzjonijiet ripetuti b'mod regolari 
biex jiġu programmati f'sekwenza li tkun 
tista' tiġi rekordjata.

Or. en

Emenda 58
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.5.2 e (ġdid)

Test propost mill-Kummissjoni Emenda

2.4.5.2e Il-manek u l-pajpijiet
Fejn ikun applikabbli, il-manek u l-
pajpijiet għandhom ikunu ddisinjati u 
mibnija biex jiġi evitat it-tfixkil tal-fluss 
tal-likwidu jew tixrid inċidentali f'każ li 
dawn ma jaħdmux sew. M'għandu jkun 
hemm l-ebda tnixxija mill-pajpijiet u mill-
manek, anke meta l-makkinarju jkun qed 
jopera bil-pressjoni massima li tista' 
tinkiseb mis-sistema.

Or. en

Emenda 59
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.6.2

Test propost mill-Kummissjoni Emenda

2.4.6.2 Manutenzjoni 2.4.6.2 Manutenzjoni

Il-makkinarju jrid jiġi ddisinjat u mibni 
b’mod li jiffaċilita t-tibdil ta’ partijiet 
qodma. Irid ikun possibbli li jitwaħħlu l-
istrumenti ta’ kejl meħtieġa mal-
makkinarju sabiex jiġi vverifikat li dan 
ikun qiegħed jaħdem sew.

Il-makkinarju jrid jiġi ddisinjat u mibni 
b’mod li jiffaċilita t-tibdil ta’ partijiet 
qodma mingħajr ma jitniġġes l-ambjent.

Or. en

Ġustifikazzjoni

Ir-rekwiżit imħassar rigward l-istrumenti ta' kejl huwa introdott fl-Emenda 23.

Emenda 60
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – punt 2.4.8 – punt a

Test propost mill-Kummissjoni Emenda

(a) il-prekawzjonijiet li għandhom jittieħdu 
matul il-mili, it-tbattil u t-tindif sabiex tiġi 
evitata l-kontaminazzjoni tal-ambjent;

(a) il-prekawzjonijiet li għandhom jittieħdu 
matul it-taħlit, il-mili, il-bexx, it-tbattil, it-
tindif, l-operazzjonijiet ta' manutenzjoni u 
ta' trasport sabiex tiġi evitata l-
kontaminazzjoni tal-operatur u tal-
ambjent, b'mod partikulari tal-ħamrija u 
tal-ilma.

Or. en

Emenda 61
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I - Taqsima 2.4 - Punt 2.4.8 - punt b b (ġdid)

Test propost mill-Kummissjoni Emenda

(bb) ir-restrizzjonijiet fl-użu tal-
makkinarju meta r-riħ jonfoħ b'qawwa 
kbira u meta t-temperatura tkun ogħla 
minn dik moderata sabiex jiġi evitat it-
tixrid tal-pestiċida;

Or. en

Emenda 62
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – Punt 2.4.8 – punt b c (ġdid)

Test propost mill-Kummissjoni Emenda

(bc) twissijiet minn qabel għandhom 
jingħataw lill-ġirien u lil min ikun fil-
viċin sabiex jiġi żgurat il-ħarsien tas-
saħħa tal-bniedem, tal-annimali domestiċi 
u tal-popolazzjonijiet tan-naħal; 

Or. en

Emenda 63
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – Punt 2.4.8 – punt b d (ġdid)

Test propost mill-Kummissjoni Emenda

(bd) informazzjoni dwar it-tipi ta' pestiċidi 
li jistgħu jwasslu biex il-makkinarju ma 
jaħdimx tajjeb u r-restrizzjonijiet fl-użu 
ta' pestiċidi partikolari;

Or. en

Emenda 64
Leopold Józef Rutowicz

Proposta għal direttiva – att li jemenda
Artikolu 1 – punt 5 – punt b – punt ii
Direttiva 2006/42/KE
Anness I – Taqsima 2.4 – Punt 2.4.8 – punt g a (ġdid)

Test propost mill-Kummissjoni Emenda

(ga) istruzzjonijiet għat-twaħħil tal-
istrumenti ta’ kejl meħtieġa;

Or. en


